
Margrethe Thårup Andersen 

Erhvervsministeriap suliassaqarfigisaani, nunat tamalaat akornanni aningaaserinermik ingerlatsivinnut 

Kalaallit Nunaanni suliaqartunut immikkut akuersissuteqarnissaq pillugu inatsisissatut siunnersuut 

pillugu Inatsisartut aalajangiiffigisassaatut siunnersuut. 

(Aningaasaqarnermut Akileraartarnermullu Naalakkersuisoq) 

(Siullermeerneqarnera) 

 

Qujanaq Naalakkersuisut siunnersuummut, Demokraatiniit tamakkiisumik tapersikkatsinnut. 

 

Pingaaruteqarpoq, uagut Kalaallit Nunaannit nunat tamalaat akornanni aningaaserinermik ingerlatsivinnut 

isumaqatigiissuteqarsinnaanerput soorlu Den Europæiske Investeringsbankimut. Taamaaliornerup maani 

nunatsinni suliniutinut aningaasaliisussarsiornermut periarfissat annertunerulersissavai. 

 

Ilalernartipparput, siunnersuutip sinaakkutissatut isumaqatigiissusiornissamut tunngavissaqartitsilernera, 

taamaasilluni Den Europæiske Investeringsbanki aningaasaleeqataasinnaalissammat soorlu 

assersuutigalugu erngup nukinganik innaallagissiorfiit allilernissaanut. Siunnersuut una tamanna 

tunngavigalugu alloriarneruvoq pingaarutilik nunatsinni inerisaanermik siuariartornissamullu 

pitsaanerpaanik periarfissiinissamut. 

 

Taamatut oqaaseqarluta Demokraatinit siunnersuut ilalerparput taammatuttaarlu Aningaasaqarnermut- 

aamma Akileraaartarnermut ataatsimiititaliami suliareqqitassatut innersuussutigalugu. 

 

 


